Na osnovu ¢l. 81. 1 130. Zakona o bankama (,,Sluzbene novine Federacije BiH*, broj 27/17) i
¢l. 5. stav (1) tacka h) 1 19. stav (1) tacka c¢) Zakona o Agenciji za bankarstvo Federacije Bosne
i Hercegovine (,,Sluzbene novine Federacije BiH*, broj 75/17), ¢lana 12. stav (1) tacka d)
Statuta Agencije za bankarstvo Federacije Bosne i Hercegovine (,,Sluzbene novine Federacije
BiH*, broj 3/18), Upravni odbor Agencije za bankarstvo Federacije Bosne i Hercegovine, na
sjednici odrzanoj 15.12.2023. godine donosi

ODLUKU
O UPRAVLJANJU KAMATNIM RIZIKOM U BANKARSKOJ KNJIZI

I.  OPCE ODREDBE
Clan 1.
Predmet odluke

(1) Ovom odlukom utvrduju se minimalni zahtjevi za upravljanje kamatnim rizikom u
bankarskoj knjizi (engl. interest rate risk in the banking book - u daljem tekstu: IRRBB),
zahtjevi za mjerenje i utvrdivanje internih kapitalnih zahtjeva za IRRBB, uzimajuci u obzir
propisane standarde za upravljanje rizicima u banci i izvore IRRBB.

(2) Sve banke sa sjediStem u Federaciji Bosne i Hercegovine kojima je Agencija za bankarstvo
Federacije Bosne i Hercegovine (u daljem tekstu: Agencija) izdala dozvolu za rad duzne su
primjenjivati odredbe ove odluke.

(3) Odredbe ove odluke primjenjuju se na pojedinacnoj i konsolidovanoj osnovi.

(4) Na pitanja vezana za upravljanje IRRBB koja nisu definirana ovom odlukom, a definirana
su zakonom ili drugim podzakonskim aktima, primjenjivat ¢e se odredbe tog zakona ili
drugog podzakonskog akta.

Clan 2.
Pojmovi

Pojmovi koji se koriste u ovoj odluci imaju sljede¢a znacenja:

a) IRRBB je, u skladu sa ¢lanom 81. stav (6) Zakona o bankama, rizik od moguceg
nastanka negativnih efekata na finansijski rezultat i kapital banke po osnovu pozicija iz
bankarske knjige uslijed promjene kamatnih stopa. IRRBB ukljuéuje rizik odstupanja,
rizik osnove i rizik opcije.

b) Kamatno osjetljivi instrumenti su finansijski instrumenti osjetljivi na promjenu
kamatne stope, a obuhvataju finansijsku imovinu, obaveze i vanbilansne stavke iz
bankarske knjige, isklju¢ujuci imovinu koja predstavlja odbitnu stavku od redovnog
osnovnog kapitala. Kamatno osjetljivi instrumenti obuhvataju i nekvalitetne
izloZenosti, finansijske derivate povezane sa kamatnom stopom iz Priloga Il Odluke o
izraCunavanju kapitala banke, te poslove iz knjige trgovanja iz ¢lana 39. Odluke o
izraCunavanju kapitala banke, osim ako kamatni rizik za predmetne instrumente nije
obuhvacen u okviru drugog rizika.

c) Nekvalitetne izloZenosti jesu izlozenosti definirane ¢lanom 2. stav (1) tacka b) Odluke
o upravljanju kreditnim rizikom 1 utvrdivanju ocekivanih kreditnih gubitaka, a
ukljucuju se nakon umanjenja za oc¢ekivane kreditne gubitke, odnosno rezervisanja za
pokri¢e ocekivanih kreditnih gubitaka za vanbilansne izloZenosti. Nov€ani tokovi po
tim izloZenostima trebaju odrazavati ocekivane nov¢ane tokove po iznosu i rocnosti.

d) Rizik odstupanja (engl. gap risk) je rizik koji proizlazi iz ro¢ne strukture kamatno
osjetljivih instrumenata, odnosno razlika u periodu do promjene njihove kamatne stope,



9)

h)

)

k)

te obuhvata promjene roc¢ne strukture kamatnih stopa koje se pojavljuju dosljedno na
krivoj prinosa (paralelni rizik) ili razli¢ito po periodu (neparalelni rizik).

Rizik osnove (engl. basis risk) je rizik koji proizlazi iz primjene razli¢itih referentnih
kamatnih stopa za instrumente sa slicnim dospije¢em ili vremenom do sljedece
promjene kamatne stope, odnosno iz nesavrSenosti korelacije referentnih kamatnih
stopa za kamatno osjetljive instrumente.

Rizik opcije (engl. option risk) je rizik koji proizlazi iz opcija (ugradenih i izri¢itih),
pri kojem banka ili njen klijent mogu promijeniti nivo ili ro¢nost novcanih tokova
kamatno osjetljivih instrumenata. Za potrebe ove odluke, rizik opcije se odvojeno
razmatra za opcije u sklopu kojih ¢e nositelj gotovo sigurno izvrsiti opciju ako je to u
njegovom finansijskom interesu (automatske opcije), te rizik koji proizlazi iz
fleksibilnosti ugradenih opcija kada promjene kamatnih stopa mogu utjecati na
promjenu ponasanja klijenta (bihevioralne opcije).

Znacajna valuta je svaka valuta u kojoj imovina ili obaveze izrazene u toj valuti iznose
5% ili vise od ukupne finansijske imovine ili obaveza u bankarskoj knjizi. Znac¢ajnom
valutom smatra se i valuta koja iznosi manje od 5% ukupne finansijske imovine ili
obaveza u bankarskoj knjizi, ako je zbir finansijske imovine ili obaveza po svim
valutama koje su uklju¢ene u izracun manji od 90% ukupne kamatno osjetljive
finansijske imovine ili obaveza u bankarskoj knjizi.

Bezrizi¢na kriva prinosa je kriva prinosa koja ne obuhvata marzu za kreditni rizik
specificnog instrumenta ili izdavatelja, niti marzu za rizik likvidnosti.

Mjera neto kamatnog prihoda je mjera promjene oc¢ekivane buduce profitabilnosti u
odredenom periodu kao posljedica promjene kamatnih stopa.

Mjera neto kamatnog prihoda nakon promjene trzisne vrijednosti je mjera neto
kamatnog prihoda nakon §to se uzmu u obzir i promjene u trzi$noj vrijednosti kamatno
osjetljivih instrumenata koji se vrednuju po fer vrijednosti.

Mjera ekonomske vrijednosti (engl. economic value) je mjera promjene neto sadasnje
vrijednosti kamatno osjetljivih instrumenata tokom njihovog preostalog perioda
trajanja kao posljedica promjene kamatnih stopa. Mjera ekonomske vrijednosti
odrazava promjenu vrijednosti tokom preostalog perioda do dospijea kamatno
osjetljivih instrumenata.

Mjera ekonomske vrijednosti kapitala (engl. economic value of equity) je poseban
oblik mjere ekonomske vrijednosti u kojem se promjene neto sadasnje vrijednosti
kamatno osjetljivih instrumenata, koje su posljedica promjene kamatnih stopa,
odrazavaju na ekonomsku vrijednost kapitala banke.

m) Modeliranje bezuslovnih novéanih tokova (engl. unconditional cash flows) je

n)

0)

P)

q)

modeliranje nov¢anih tokova pod pretpostavkom da rocnost i iznos nov€anih tokova ne
ovise od posebnih scenarija promjene kamatnih stopa.

Modeliranje uslovnih novéanih tokova (engl. conditional cash flows) je modeliranje
novCanih tokova pod pretpostavkom da roc¢nost i iznos nov¢anih tokova zavise od
scenarija kamatnih stopa.

Bilans stanja s pretpostavkom isteka (engl. run-off balance sheet) je bilans stanja,
ukljucujuéi 1 vanbilansne stavke, u kojem se postojece pozicije iz bankarske knjige
amortizuju, odnosno isti¢u i ne zamjenjuju se novim pozicijama.

Dinamicki bilans stanja (engl. dynamic balance sheet) je bilans stanja, ukljucujuci i
vanbilansne stavke, koji ukljucuje izmijenjeni sastav pozicija zavisno od poslovnih
oc¢ekivanja, prilagoden odgovaraju¢em scenariju na dosljedan nacin.

Staticki bilans stanja (engl. constant balance sheet) je bilans stanja, ukljucujudi i
vanbilansne stavke, u kojem se ukupna veli¢ina i sastav bilansa stanja odrzava
zamjenom novc¢anih tokova koji dospijevaju ili kojima se kamatna stopa mijenja novim



nov¢anim tokovima koji imaju jednak iznos, marzu i period do dospijeca ili ponovne
promjene kamatne stope.

r) Stanovni§tvom se smatra fizi¢ko lice ili mikro, malo i srednje drustvo pri ¢emu mikro,
malo i srednje drustvo ispunjava uslov za razvrstavanje u kategoriju izloZenosti prema
stanovniStvu kada banka primjenjuje standardizovani pristup za izracunavanje
kreditnog rizika u skladu sa Odlukom o izra¢unavanju kapitala banke i pri ¢emu ukupni
depoziti takvog drustva na grupnoj osnovi ne prelaze 250 hiljada KM.

s) Veliki klijent je svaki klijent koji ne ispunjava uslove da se klasifikuje u kategoriju
stanovniStva kako je definirano u tacki r) ovog stava.

t) Depoziti bez roka dospijeéa (engl. non-maturity deposits) su depoziti bez ugovorenog
roka dospijeca kod kojih je deponent u moguénosti povuéi depozit u bilo kojem
trenutku.

u) Transakcijski depoziti i ra¢uni su nekamatonosni i drugi racuni stanovnistva bez roka
dospije¢a kod kojih kamata nije relevantna za odluku Klijenta da drzi sredstva na
racunu, ¢ak i uslovima visokih kamatnih stopa na trziStu (npr. racuni stanovnistva bez
roka dospije¢a gdje se redovno izvrSavaju transakcije kao $to su uplate po osnovu
placa).

v) Netransakcijski depoziti su racuni stanovnistva kod kojih je kamata relevantna za
odluku Klijenta da drzi sredstva na ra¢unu. Netransakcijski depoziti su depoziti
stanovnistva bez roka dospijeca.

w) Stabilni depoziti (engl. stable non-maturity deposits) predstavljaju ukupan iznos dijela
depozita bez ugovorenog roka dospijec¢a za koji je veoma izvjesno da nec¢e doéi do
njihovog povlac¢enja u uslovima nepromijenjenih kamatnih stopa na trzistu.

X) Osnovni depozit (engl. core component of non-maturity deposits) je ukupan iznos
dijela stabilnih depozita za koji je veoma izvjesno da nece do¢i do promjene njihove
kamatne stope ¢ak i1 kod znacajne promjene nivoa kamatnih stopa na trzistu.

y) Promjenljivi depozit (engl. non-core component of non-maturity deposits) je ukupan
iznos dijela stabilnih depozita koji ne ispunjavaju uslove da se klasifikuju kao osnovni
depoziti.

z) Prolazna stopa (engl. pass through rate) je udio promjene trzisne kamatne stope koju
¢e banka prenijeti na klijente kako bi odrzala nivo stabilnih depozita.

aa) Paralelni $ok rasta je Sok jednakog povecanja kamatnih stopa po svim vremenskim
razredima.

bb) Paralelni $ok pada je Sok jednakog smanjenja kamatnih stopa po svim vremenskim
razredima.

cc) Sok izravnanja (engl. flattener) je neparalelni (rotacijski) $ok, odnosno ok smanjenja
kamatnih stopa po dugorocnim dospije¢ima i1 povecanja kamatnih stopa po
kratkoro¢nim dospije¢ima.

dd) Sok nagiba (engl. steepener) je neparalelni (rotacijski) $ok, odnosno $ok povecanja
kamatnih stopa po dugorocnim dospije¢ima 1 smanjenja kamatnih stopa po
kratkoro¢nim dospije¢ima.

ee) Sok rasta kratkoro¢nih kamatnih stopa je neparalelni $ok, odnosno $ok poveéanja
kamatnih stopa koji je ve¢i po kratkorocnim dospijecima.

ff) Sok pada kratkoro¢nih kamatnih stopa je neparalelni $ok, odnosno $ok smanjenja
kamatnih stopa koji je ve¢i po kratkorocnim dospijecima.



UPRAVLJANJE IRRBB
Clan 3.
Minimalni zahtjevi za upravljanje IRRBB

(1) Banka je duzna da uspostavi i provodi sveobuhvatan, pouzdan i efikasan sistem upravljanja
IRRBB, koji je srazmjeran veli¢ini i internoj organizaciji banke, te vrsti, obimu i slozenosti
njenih poslova, odnosno poslovnom modelu, rizicnom profilu banke i utvrdenoj sklonosti
ka preuzimanju rizika, a u skladu sa odredbama Odluke o sistemu internog upravljanja u
banci i dodatnim zahtjevima definiranim ovom odlukom.

(2) Zahtjevi iz stava (1) ovog ¢lana odnose se na obavezu banke da uspostavi i provodi
primjerene strategije, politike, procedure, procese i sisteme za identifikaciju, mjerenje,
pracenje i upravljanje IRRBB, kao i odgovarajuce limite kako bi se osiguralo da banka
odrzava odgovaraju¢i nivo izlozenosti IRRBB u skladu sa utvrdenom sklonoséu ka
preuzimanju rizika.

(3) Banka je duzna upravljati rizicima koji proizlaze iz njene izlozenosti IRRBB, a koji utje¢u
na neto kamatni prihod i ekonomsku vrijednost.

(4) Nadredena banka je duzna osigurati da su sistemi i procesi upravljanja IRRBB dosljedno i
pravilno integrisani na pojedina¢noj i konsolidovanoj osnovi.

Clan 4.
Sklonost ka preuzimanju IRRBB

(1) Banka je duzna odrediti sklonost ka preuzimanju IRRBB kao prihvatljivi utjecaj promjene
kamatnih stopa na mjeru neto kamatnog prihoda nakon promjene trzisne vrijednosti i na
mjeru ekonomske vrijednosti.

(2) U slucaju da je banka u svojim poslovnim ciljevima, strategiji i politici definirala izrazenu
sklonost ka preuzimanju IRRBB, nadzorni odbor i uprava banke duZni su osigurati
srazmjerno pouzdan i efikasan sistem upravljanja IRRBB u skladu sa odredbama ove
odluke.

(3) Banka koja je znacajno izlozena riziku odstupanja, riziku osnove ili riziku opcije je duzna
odrediti svoju sklonost ka preuzimanju IRRBB u odnosu na svaku od tih znacajnih
potkategorija IRRBB, te je u tom sluaju duzna uspostaviti limite za svaku od tih
potkategorija.

(4) Banka je duzna jasno definirati ovlastenja i odgovornost za upravljanje IRRBB,
instrumente 1 strategiju zastite, kao 1 ovlaStenja za preuzimanje IRRBB.

(5) Prilikom utvrdivanja sklonosti ka preuzimanju IRRBB, banka je duzna voditi racuna o
rizicima koji utje¢u na neto kamatni prihod kao posljedica racunovodstvenog tretmana
transakcija iz bankarske knjige. Utjecaj na neto kamatni prihod nije ograni¢en samo na
prihod i rashod od kamata, ve¢ i na utjecaj promjena kamatnih stopa na trzi$nu vrijednost
instrumenata koji se, u zavisnosti od racunovodstvenog tretmana, odrazavaju ili na bilans
uspjeha ili direktno na kapital (kroz ostalu sveobuhvatnu dobit). Banka je duzna uzeti u
obzir i utjecaj na neto kamatni prihod povezan sa ugradenim opcijama instrumenata koji se
mjere po fer vrijednosti u okviru kontinuiranih Sokova i stresnih scenarija kamatnih stopa,
kao i potencijalni utjecaj finansijskih derivata povezanih sa kamatnom stopom ako je
njihova efikasnost bila manja uslijed promjene kamatnih stopa.

(6) Banka koja pri upravljanju IRRBB Kkoristi finansijske derivate povezane sa kamatnom
stopom duZna je u potpunosti razumjeti i dokumentovati koriStenje zaStite u vidu
finansijskih derivata povezanih sa kamatnom stopom.

(7) Kada banka koristi modele procjene ponasanja klijenata za mjerenje izlozenosti IRRBB
duzna je u potpunosti razumjeti metodologiju i rezultate modela, te dokumentovati
koriStene pretpostavke.



Clan 5.
Sistem limita izloZenosti IRRBB

Banka je duzna uspostaviti limite kojima se ograniCava izlozenost IRRBB u skladu sa
sklonos$¢u ka preuzimanju IRRBB i pristupom za mjerenje IRRBB, a posebno sljedece:

a)
b)

c)

d)

politiku limita koja je primjerena prirodi, veli¢ini, sloZenosti i adekvatnosti kapitala banke,
te njenoj sposobnosti mjerenja vlastitih rizika i upravljanja njima,

limite na nivou bankarske grupe kojima se jasno odreduje da se prihvatljiv nivo IRRBB
treba primijeniti na konsolidovanoj osnovi, a gdje je primjenjivo, i na nivou pojedina¢nih
drustava - ¢lanova bankarske grupe,

sisteme izvjestavanja koji osiguravaju da se informacije o pozicijama koje premasuju ili je
vjerovatno da ¢e premasiti uspostavljene limite bez odgode dostave odgovaraju¢em
rukovodnom nivou, koji ¢e u skladu sa utvrdenom politikom banke i po potrebi eskalirati
na visi rukovodni nivo, zavisno od iznosa odstupanja od utvrdenih limita. Potrebno je
uspostaviti jasnu politiku o tome ko ¢e biti obavijesten, kako ¢e se odvijati komunikacija i
koje ¢e se mjere poduzeti,

izvjeStavanje uprave i nadzornog odbora o mjerama za upravljanje IRRBB potrebno je
provoditi najmanje kvartalno, a izvjeStaj treba sadrzavati uporedni pregled trenutnih
izlozenosti s uspostavljenim limitima.

Clan 6.
Politike, procedure i postupci za upravljanje IRRBB

(1) Banka je duzna na osnovu Strategije za preuzimanje i upravljanje rizicima donijeti i

provoditi sveobuhvatne politike, procedure, postupke i sisteme upravljanja IRRBB kojima

treba osigurati sljedece:

a) da su uspostavljene procedure za mjerenje i procjenu IRRBB,

b) da su jasno i detaljno utvrdene linije ovlastenja i odgovornosti organizacionog dijela i
zaposlenika u banci za upravljanje IRRBB,

C) da je pristup mjerenja i odgovarajuce pretpostavke za mjerenje i procjenu IRRBB,
ukljucujuci nacin utvrdivanja internog kapitala za IRRBB, primjeren i srazmjeran,

d) da se pretpostavke primijenjenih modela redovno preispituju i prema potrebi mijenjaju,

e) da su definirani standardi za vrednovanje pozicija i mjerenje efikasnosti istih,

f) da postoji odgovaraju¢a dokumentacija i kontrola nad dopustenim strategijama zastite
od rizika 1 instrumentima zastite od rizika.

(2) Politike trebaju biti adekvatne, sveobuhvatne i dokumentovane, te trebaju obuhvatiti sve

komponente IRRBB vazne za banku i ukljuéivati sljedece:

a) interne definicije i uspostavljanje jasne granice izmedu bankarske knjige i knjige
trgovanja;

b) detaljnu definiciju mjere ekonomske vrijednosti i njenu uskladenost sa metodom koja
se primjenjuje za vrednovanje imovine i obaveza (npr. na osnovu diskontovane
vrijednosti budué¢ih novéanih tokova i diskontovane vrijednosti neto kamatnog
prihoda), a koja je usvojena za internu upotrebu,

c) detaljnu definiciju mjere neto kamatnog prihoda uz neto kamatni prihod nakon
promjene trzisne vrijednosti instrumenta i njenu uskladenost sa pristupom koji banka
koristi prilikom izrade finansijskih planova i finansijskih projekcija, a koja je usvojena
za internu upotrebu,

d) veli¢inu i oblik razli¢itih kamatnih Sokova koji se primjenjuju za interne izracune
IRRBB, ako je primjenjivo,

e) primjenu pristupa za modeliranje uslovnih ili bezuslovnih nov¢éanih tokova,

f) tretman odobrenih, neiskoriStenih transakcija, ukljucujuci povezanu zastitu od rizika,



9)

h)

)

K)
1)

agregiranje viSevalutnih kamatnih izlozenosti (npr. meduvalutni kamatni swop), ako je
primjenjivo,

mjerenje i upravljanje rizikom osnove koji proizlazi iz razli¢itih referentnih kamatnih
stopa,

kapital koristen kod izratuna IRRBB za potrebe interne procjene adekvatnosti kapitala
(u daljem tekstu: ICAAP),

tretman bihevioralnih pretpostavki kod tekucih i Stednih racuna (npr. pretpostavljena
roCnost za obaveze sa kratkim ugovorenim rokom dospijeca, ali sa dugim rokom
dospijeca s aspekta ponasanja klijenta),

mjerenje IRRBB koje proizlazi iz bihevioralnih i automatskih opcija imovine i obaveza,
stepen granularnosti upotrijebljen u internim izracunima IRRBB, ako je primjenjivo,

m) internu definiciju komercijalne marze i1 odgovarajuéu metodologiju za interno

postupanje sa komercijalnim marzama.

(3) Banka je duzna politike za IRRBB preispitivati najmanje jednom godisnje i prema potrebi
revidirati.

Clan 7.
Odgovornosti nadzornog odbora i uprave banke

(1) Nadzorni odbor banke duZan je da:

a)

b)

c)

d)
e)

usvoji strategiju upravljanja IRRBB koja moze biti sastavni dio strategije
definiranu sklonost ka preuzimanju IRRBB, te osigura njihovu primjenu,

usvoji adekvatnu organizacionu strukturu sa tacno utvrdenim i razgrani¢enim
linijama ovlastenja, koja omogucava osiguranje nezavisnosti funkcija upravljanja
IRRBB od funkcija preuzimanja IRRBB,

usvoji akte o sistemu mjerenja IRRBB koji obuhvataju metodologiju, znacajne
izvore kamatnog rizika i koriStene pretpostavke koje moraju biti adekvatne,
dokumentovane i stabilne tokom vremena, te ulazne podatke za sistem mjerenja
IRRBB (npr. kamatne stope, dospijec¢a) koji ¢e na odgovarajuéi nacin odrazavati
utjecaj na promjenu ekonomske vrijednosti i neto kamatni prihod banke,

donese akt o sistemu internih kontrola nad procesom upravljanja IRRBB,

propise sadrzaj i ucestalost izvjeStavanja o IRRBB, te osigura sveobuhvatan i
pouzdan sistem izvjeStavanja o IRRBB.

(2) Uprava banke duzna je da:

a)

b)

d)
e)
f)

9)

predlozi strategiju i politiku preuzimanja i upravljanja IRRBB, uklju¢ujuci i jasno
definiranu sklonost ka preuzimanju IRRBB, te da usvoji ostale interne akte za
upravljanje IRRBB (operativne procedure, uputstva i dr.) i osigura njihovu dosljednu
primjenu,

predlozi adekvatnu organizacionu strukturu, osiguravajuci da funkcije identifikovanja,
mjerenja, pracenja i kontrole IRRBB imaju jasno definirane odgovornosti i da su
nezavisne od funkcije preuzimanja IRRBB,

predlozi akte o sistemu mjerenja IRRBB (metodologije, pretpostavke, ulazne podatke i
dr.),

predloZi akt o sistemu internih kontrola nad procesom upravljanja IRRBB,

osigura pravovremenost, pouzdanost i upotrebljivost izvjestaja o IRRBB,

osigura provodenje periodi¢ne validacije metoda i modela za mjerenje IRRBB i
procjenu rizika modela,

osigura i provodenje testiranja otpornosti na stres IRRBB, te primijeni rezultate
prilikom donoSenja odluka 1 revidiranja politika, internih akata i limita koji se odnose
na IRRBB,



h) provodi definiranu sklonost ka preuzimanju IRRBB,
1) provodi okvir strategije zastite od IRRBB.

MJERENJE IRRBB
Clan 8.
Opc¢e odredbe za mjerenje IRRBB

(1) Za mjerenje IRRBB banka je duzna koristiti najmanje jednu mjeru koja se temelji na neto
kamatnom prihodu nakon promjene trziSne vrijednosti instrumenata i najmanje jednu
metodu mjerenja ekonomske vrijednosti, $to zajedno ukljucuje sve komponente IRRBB.

(2) Pri mjerenju IRRBB banka je duzna primjenjivati standardizovani pristup, koji ¢e Koristiti
iu svrhu izvjeStavanja Agencije. Ovisno o veli¢ini, slozenosti aktivnosti i profilu rizi¢nosti,
banka moze za potrebe internog upravljanja i internog procesa izraCuna kapitala
primjenjivati vlastite izraCune i pretpostavke, odnosno vlastite interne modele.

(3) Ako Agencija ocijeni da standardizovani pristup iz stava (2) ovog ¢lana nije adekvatno
primijenjen, moze naloziti banci primjenu pojednostavljenog standardizovanog pristupa.

(4) Banka je duzna uspostaviti pouzdane sisteme mjerenja koji obuhvataju sve komponente i
izvore IRRBB koji su relevantni za njen poslovni model.

(5) Banka je duzna mjeriti svoju izloZzenost IRRBB u pogledu moguéih promjena mjere
ekonomske vrijednosti i mjere neto kamatnog prihoda nakon promjene trzisne vrijednosti
instrumenata. Banka je duzna upotrebljavati komplementarna obiljezja obje mjere kako bi
obuhvatila kompleksnost IRRBB u kratkoro¢nim i dugoroénim vremenskim okvirima.
Banka je posebno duzna mjeriti i pratiti:

a) ukupan efekat kljuénih pretpostavki modeliranja za mjerenje IRRBB u pogledu mjere
ekonomske vrijednosti i mjere neto kamatnog prihoda,

b) IRRBB po osnovu finansijskih derivata povezanih sa kamatnom stopom koji su
propisani Prilogom II Odluke o izracunavanju kapitala banke, ukoliko je to relevantno
za poslovni model.

(6) Banka je duzna supervizorski test netipi¢nih vrijednosti iz ¢lana 16. ove odluke potpuno
integrisati u interni sistem za upravljanje IRRBB, te upotrebljavati ga kao alat za mjerenje
izloZenosti IRRBB.

Clan 9.
Metode za mjerenje IRRBB
(1) Banka je duzna identifikovati i mjeriti sve komponente IRRBB navedene u ¢lanu 2. stav
(1) tac. d) do f) ove odluke, a za njthovo utvrdivanje banka je duZzna minimalno razmotriti:
a) za rizik odstupanja — pracenje iznosa (disperzije i koncentracije) neuskladenosti u
razli¢itim vremenskim razredima,

b) za rizik osnove — pracenje grupisanja instrumenata u zavisnosti od referentne kamatne
stope,

C) za rizik opcije — pracenje instrumenata sa automatskim i bihevioralnim opcijama po
volumenu.

(2) Zavisno od veli¢ine banke, te slozenosti aktivnosti i profila rizicnosti, banka treba
upotrebljavati niz kvantitativnih alata koji odgovaraju njenom rizicnom profilu. Banka
treba u potpunosti razumjeti ogranicenja svakog upotrijebljenog kvantitativnog alata, kao i
posljedice razli¢itih raCunovodstvenih tretmana transakcija iz bankarske knjige.



Clan 10.
Upravljanje modelima za IRRBB

(1) U pogledu primjene vlastitih modela iz ¢lana 8. stava (2) ove odluke, banka moze koristiti
modele koje je sama razvila ili modele razvijene od trece strane, pri ¢emu je duzna koristiti
interno dostupne podatke banke, a koji su relevantni za njen poslovni model i profil IRRBB.

(2) Prije dobivanja internog odobrenja za upotrebu modela koji je banka sama razvila,
organizaciona jedinica ili funkcija nezavisna od razvoja modela treba provjeriti i validirati
proces utvrdivanja ulaznih podataka, pretpostavke, metodologiju modeliranja, te rezultate
modela. Isti zahtjevi se primjenjuju i u slu¢aju da je model razvijen od tree strane, u
pogledu obaveze banke da osigura da zaposleni u potpunosti razumiju model koji se koristi,
te da su u moguénosti da Agenciji tokom nadzora detaljno obrazloze i dokumentuju proces
utvrdivanja ulaznih podataka, pretpostavke, metodologiju modeliranja, te rezultate modela.

(3) Banka je duzna osigurati da su validacija modela za mjerenje IRRBB i procjena rizika
modela integrisani u upravljacke procese i politike nezavisno od njihovog razvoja.

(4) Politikom validacije modela banka treba utvrditi sljedece:

a) lica i/ili organizacione jedinice odgovorne za razvoj, validaciju, dokumentovanje,
implementaciju i upotrebu modela,

b) odgovornosti i politike za kontrolu modela ukljuc¢uju¢i minimalno postupke inicijalne i
kontinuirane validacije, ocjenjivanje rezultata, postupak odobrenja, kontrole verzija,
izuzeca, eskalacije informacija, izmjene i povlacenja modela.

(5) Okvir za validaciju modela treba ukljucivati sljedecih pet kljuénih elemenata:

a) ocjenjivanje konceptualne i metodoloske pouzdanosti, ukljucujuéi dokaze o razvoju,

b) kontinuirano pracenje, ukljucujuéi provjeru procesa, te uporedbu rezultata sa
referentnim vrijednostima,

C) analizu rezultata, ukljucujuéi retroaktivno testiranje klju¢nih internih parametara (npr.
stabilnost depozita, stope prijevremene otplate kredita, prijevremene isplate depozita,
odredivanje cijena instrumenata),

d) detaljnu procjenu stru¢nih misljenja i zakljucaka koji su upotrijebljeni prilikom razvoja
i upotrebe modela,

e) validiranje pretpostavki diverzifikacije (kljuéni interni parametri bi trebali biti
izracunati dovoljno granularno po segmentima u skladu sa specifiénim poslovnim
modelom banke).

(6) Uprava banke je duzna, prije davanja odobrenja za koristenje modela, pregledati rezultate
inicijalne validacije modela kao i sve date preporuke. Banka je duZzna osigurati da model 1
nakon usvajanja prolazi kontinuiranu provjeru, potvrdu procesa i validaciju prema
ucestalosti koju je odredila uprava banke u skladu s nivoom rizika modela.

(7) U postupku kontinuirane provjere banka je duzna utvrditi kvantitativne i kvalitativne
kriterije, koji obavezuju odgovorna lica za validaciju modela da pravovremeno obavijeste
upravu banke kako bi se utvrdile korektivne mjere i ograni¢enja upotrebe modela. U sklopu
kontinuirane provjere modela treba postojati jasan proces kontrole verzija modela i
pripadajucih autorizacija.

(8) Banka moze eksternalizovati izradu i/ili validaciju modela za upravljanje IRRBB, pri ¢emu
je duzna provesti postupak u skladu s odredbama Odluke o upravljanju eksternalizacijom
u banci. Banka je duzna osigurati odgovaraju¢u dokumentaciju o upotrebi modela
razvijenog i/ili validiranog od trece strane i o svim posebnim prilagodavanjima. Pri tome,
banka treba u potpunosti razumjeti analitiku, pretpostavke i metodologiju koriStenog
modela, te osigurati da su one na adekvatan nacin integrisane u opée sisteme i postupke
upravljanja rizicima banke.



Clan 11.
Pretpostavke mjerenja IRRBB
(1) Banka je duzna pri mjerenju IRRBB u potpunosti razumjeti i dokumentovati klju¢ne
bihevioralne pretpostavke i pretpostavke modela koje trebaju biti u skladu s poslovnom
strategijom, te se trebaju provjeravati i uskladivati naymanje jednom godisnje.
(2) Banka je duzna pri mjerenju IRRBB minimalno uzeti u obzir pretpostavke vezano za:
a) izvrSavanje kamatnih opcija (automatskih ili bihevioralnih) od strane banke i njenih
klijenta po pojedinim stresnim scenarijima kamatnih stopa,
b) tretman depozita bez roka dospijeca,
c) tretman orocenih depozita u pogledu rizika od prijevremene isplate,
d) tretman kredita sa fiksnom kamatnom stopom i obaveza po kreditima sa fiksnom
kamatnom stopom u pogledu rizika prijevremene otplate.

Clan 12.
Bihevioralne pretpostavke za racune s ugradenom opcijom klijenata

(1) Banka je duzna pri procjeni efekta instrumenata sa ugradenom opcijom uzeti u obzir:

a) moguci utjecaj na tekucu i buduéu dinamiku prijevremene otplate kredita koja proizlazi
iz scenarija kamatne stope, odnosnog ekonomskog okruzenja i ugovorenih
karakteristika,

b) elasti¢nost prilagodavanja kamatnih stopa instrumenata promjenama trzisnih kamatnih
stopa,

€) migraciju salda izmedu razli¢itih vrsta instrumenata kao posljedicu promjene njihovih
karakteristika, uslova i odredbi.

(2) Banka je duzna uspostaviti politike kojima se ureduje utvrdivanje i redovna procjena
kljuénih pretpostavki o ponasanju bilansnih 1 vanbilansnih instrumenata koji imaju
ugradene opcije. Pri tome, banka je duzna:

a) identifikovati sve znacajne instrumente koji bi mogli utjecati na ocekivani novéani tok
od kamate ili bihevioralni datum sljede¢e promjene kamatne stope,

b) imati odgovarajuce strategije utvrdivanja kamatnih stopa i zastite od rizika (npr.
upotreba finansijskih derivata ili upravljanje visinom naknada za prijevremenu otplatu
kako bi se nadoknadili mogu¢i tro§kovi raskida ugovora),

c) osigurati da je modeliranje klju¢nih bihevioralnih pretpostavki zasnovano na
historijskim podacima banke i razumnim hipotezama.

Clan 13.
Bihevioralne pretpostavke za racune klijenata bez odredenog
datuma sljedece promjene kamatne stope
(1) Banka je duzna pri odredivanju bihevioralnih pretpostavki o ra¢unima bez odredenog

datuma sljedec¢e promjene kamatne stope za potrebe upravljanja IRRBB:
a) utvrditi osnovni depozit, tj. dio depozita koji su stabilni i kod kojih vjerojatno ne¢e doc¢i

do promjene kamatne stope ¢ak ni pod utjecajem znacajnih promjena kamatnih stopa,
b) omoguditi da pretpostavke modeliranja za te depozite odrazavaju karakteristike

deponenata (npr. stanovniStvo/veliki klijenti) 1 karakteristike racuna (npr.

transakcijski/netransakcijski) na nac¢in da:

I.  transakcijski depoziti stanovniStva uklju¢uju nekamatonosne i druge racune
stanovni$tva kod kojih kamata nije relevantna za odluku klijenta da drzi sredstva
na racunu,

ii.  netransakcijski depoziti stanovni$tva ukljuc¢uju ra¢une stanovnistva kod kojih su
kamate i naknade koje klijent primi za drzanje sredstava na racunu relevantne za
odluku klijenta da drzi sredstva na racunu,



iii.  depoziti velikih Klijenata ne ukljucuju depozite finansijskih klijenata ili druge
potpuno cjenovno osjetljive racune,

C) procijeniti mogucu migraciju izmedu depozita bez odredenih datuma sljedec¢e promjene
kamatne stope i drugih depozita koji bi, u razli¢itim scenarijima kamatnih stopa, mogli
promijeniti klju¢ne bihevioralne pretpostavke modela,

d) razmotriti moguca ogranicenja sljedece promjene kamatne stope depozita stanovnistva
u okruzenju sa niskim ili negativnim kamatnim stopama i efekat koja bi ta ogranic¢enja
mogla imati na stabilnost depozita u razli¢itim scenarijima promjene kamatnih stopa,

e) osigurati da su pretpostavke o smanjenju salda osnovnih depozita i drugih salda
razborite 1 primjerene sa aspekta uspostavljanja ravnoteze izmedu doprinosa neto
kamatnom prihodu u odnosu na dodatni rizik ekonomske vrijednosti, koji proizlazi iz
moguce propustene dobiti po imovini koja je finansirana iz ovih salda u uslovima rasta
kamatnih stopa,

f) osloniti se na statisti¢ke ili kvantitativne metode za utvrdivanje bihevioralnog datuma
sljedece promjene kamatne stope i profila nov€anog toka depozita bez ugovorenog roka
dospijeca, uz dodatni doprinos razli¢itih stru¢njaka unutar banke,

g) razumjeti efekat koristenih pretpostavki na mjere IRRBB, kao i na odluke o raspodjeli
kapitala banke za pokrice internih kapitalnih zahtjeva za IRRBB (npr. izraunom mjere
ekonomske vrijednosti i mjere neto kamatnog prihoda koriste¢i se ugovornim uslovima,
a ne bihevioralnim pretpostavkama kako bi se izdvojio efekat pretpostavki na obje vrste
mjere),

h) provoditi testiranje otpornosti na stres kako bi se razumjela osjetljivost mjera IRRBB
na promjene kljuénih pretpostavki i uzimati u obzir rezultate tih testova pri donoSenju
odluke o raspodjeli internih kapitalnih zahtjeva za IRRBB.

(2) Depoziti bez ugovorenog roka dospijeca finansijskih klijenata ne podlijezu modeliranju
bihevioralnih pretpostavki, osim ako se radi o operativnim depozitima definiranim u ¢lanu
12. stav (1) Uputstva o nacinu primjene odredbi Odluke o upravljanju rizikom likvidnosti
banke o izra¢unavanju 1 odrZzavanju LCR-a.

Clan 14.
Scenariji Sokova kamatnih stopa za kontinuirano upravljanje IRRBB

(1) Banka je duzna redovno mjeriti svoju izlozenost IRRBB u pogledu promjena mjere
ekonomske vrijednosti i mjere neto kamatnog prihoda u razli¢itim scenarijima kamatnih
Sokova, pri ¢emu potencijalni Sokovi ukljuuju promjene u nivou i obliku bezrizi¢ne krive
prinosa i promjene u odnosima izmedu razli¢itih referentnih kamatnih stopa (rizik osnove).
Banka je duzna provoditi mjerenje minimalno kvartalno, a u periodu povecane volatilnosti
kamatnih stopa ili pove¢anog IRRBB i cesce.

(2) Banka za potrebe internog mjerenja, uzimajuci u obzir princip proporcionalnosti, moze
primjenjivati pristup izrade modela uslovnih ili bezuslovnih nov¢anih tokova.

(3) Banka je duzna procijeniti izlozenost IRRBB u svakoj znacajnoj valuti, pri ¢emu scenariji
trebaju biti prilagodeni specificnostima i osnovnim ekonomskim obiljeZjima te valute.

(4) Banka je duzna za potrebe kontinuiranog upravljanja IRRBB uzeti u obzir Sest scenarija
kamatnih Sokova prema zahtjevu Agencije:
a) paralelni Sok rasta,
b) paralelni Sok pada,
c) Sok izravnanja (engl. flattener),
d) Sok nagiba (engl. steepener),
e) Sok rasta kratkoro¢nih kamatnih stopa,
f) Sok pada kratkoro¢nih kamatnih stopa.

(5) Nacin izraCunavanja scenarija kamatnih Sokova iz stava (4) ovog ¢lana detaljnije se
propisuje u Uputstvu za primjenu standardizovanog i pojednostavljenog standardizovanog
pristupa mjerenju kamatnog rizika u bankarskoj knjizi (u daljem tekstu: Uputstvo).

(6) Agencija moze zahtijevati od banke provodenje dodatnih scenarija osim propisanih u stavu
(4) ovog Clana.

(7) Banka je duzna rezultate primjene scenarija kamatnih Sokova upotrebljavati za donosenje
odluka na odgovaraju¢im nivoima upravljanja, Sto izmedu ostaloga ukljucuje, strateske ili
poslovne odluke, odluke o upravljanju rizicima, te pri utvrdivanju i provjeri politika i limita
za IRRBB.

Clan 15.
Testiranje otpornosti na stres za potrebe ICAAP

(1) Banka je duzna provoditi testiranje otpornosti na stres IRRBB za potrebe ICAAP najmanje
jednom godisnje.

(2) Kod provodenja testiranja otpornosti na stres iz stava (1) ovog ¢lana banka je duzna
razmotriti rezultate obrnutog testiranja otpornosti na stres kako bi:

a) utvrdila scenarije kamatnih stopa koji bi mogli ozbiljno ugroziti kapital, mjeru
ekonomske vrijednosti i mjeru neto kamatnog prihoda nakon promjene trzisne
vrijednosti instrumenata,

b) otkrila slabosti koje proizlaze iz strategija zaStite od rizika, te potencijalnih
bihevioralnih reakcija klijenata.

(3) Banka je duzna pri testiranju za potrebe stava (1) ovog ¢lana primjenjivati vece i
ekstremnije pomake i promjene kamatnih stopa od onih koji se upotrebljavaju za potrebe
kontinuiranog upravljanja, ukljucuju¢i minimalno sljedece:

a) znacajne promjene u odnosima izmedu klju¢nih referentnih kamatnih stopa (rizik
osnove),

b) iznenadne i znacajne pomake bezrizi¢ne krive prinosa (paralelne i neparalelne),

c) rasclanjivanje kljuénih pretpostavki o ponasanju kamatno osjetljivih instrumenata,

d) znacajne promjene u trenutnim trzi$nim uslovima i makrouslovima,

e) posebne scenarije koji se odnose na poslovni model i rizi¢ni profil banke.

(4) Banka je duzna rezultate testiranja otpornosti na stres IRRBB upotrebljavati za donosenje
odluka na odgovarajué¢im nivoima upravljanja kao i za raspodjelu kapitala banke za pokrice
internih kapitalnih zahtjeva za IRRBB.

IV. STANDARDIZOVANI PRISTUP I SUPERVIZORSKI TEST NETIPICNIH
VRIJEDNOSTI
Clan 16.
Standardizovani pristup i supervizorski test netipi¢nih vrijednosti
(1) Banka je duzna mjeriti IRRBB u skladu sa standardizovanim pristupom ili u skladu s
pojednostavljenim standardizovanim pristupom ako Agencija ocijeni da standardizovani
pristup banke nije primjeren.
(2) Banka je duzna redovno, a najmanje kvartalno, izraCunavati efekat:
a) Sokova kamatnih stopa na mjeru ekonomske vrijednosti kapitala uz primjenu scenarija
od ta¢. a) do f) propisanih u ¢lanu 14. stav (4) ove odluke,
b) paralelnih Sokova na mjeru neto kamatnog prihoda, odnosno jednogodis$nji neto
kamatni prihod (dva scenarija propisana u ¢lanu 14. stav (4) tac. a) i b) ove odluke).
(3) Ako je pad mjere ekonomske vrijednosti kapitala iz stava (2) tacka a) ovog ¢lana veci od
15% osnovnog kapitala banke, banka je duzna odmah o tome obavijestiti Agenciju.

VI.

(4) Ako je pad jednogodi$nje mjere neto kamatnog prihoda banke iz stava (2) tacka b) ovog

¢lana vedi od 2,5% osnovnog kapitala banke, banka je duzna odmah obavijestiti Agenciju.

(5) Agencija ¢e Uputstvom poblize propisati naéin primjene standardizovanog i

(1)

()

3)

(4)

()

pojednostavljenog standardizovanog pristupa, a obrasce za izvjeStavanje o supervizorskom
testu netipi¢nih vrijednosti i rokove za izvjeStavanje posebnom odlukom.

UTVRDIVANJE INTERNIH KAPITALNIH ZAHTJEVA ZA IRRBB
Clan 17.
Identifikacija, izracun i pokrice internih kapitalnih zahtjeva

Potrebno je da banka uzme u obzir ukupan utjecaj IRRBB prilikom utvrdivanja internih

kapitalnih zahtjeva na osnovu rezultata internih sistema mjerenja, uzimajuéi u obzir

sklonost ka preuzimanju rizika, te klju¢ne pretpostavke i limite rizika.

Banka je duzna pri procjeni iznosa internog kapitalnog zahtjeva za IRRBB razmotriti

sljedece:

a) interni kapitalni zahtjev koji proizlazi iz utjecaja nepovoljnih kretanja kamatnih stopa
na mjeru ekonomske vrijednosti,

b) interni kapitalni zahtjev koji proizlazi iz utjecaja promjena kamatnih stopa na mjeru
neto kamatnog prihoda nakon promjene trzisne vrijednosti instrumenata.

Banka ne treba da se oslanja samo na supervizorske procjene adekvatnosti kapitala za

IRRBB ili na rezultate supervizorskog testa netipi¢nih vrijednosti, ve¢ je duzna da razvije

I koristi vlastite metodologije za raspodjelu kapitala, na osnovu sklonosti ka preuzimanju

rizika, nivoa rizika i strategije rizika. Pri odredivanju odgovarajuceg nivoa internog kapitala

potrebno je uzeti u obzir iznos i kvalitet istog.

Banka je duzna pri procjeni adekvatnosti utvrdenog internog kapitalnog zahtjeva za IRRBB

uzeti u obzir sljedece:

a) iznos i vremenski horizont internih limita izloZenosti IRRBB, te jesu li ti limiti
dostignuti u trenutku izrauna internih kapitalnih zahtjeva,

b) ocekivani trosak zastite otvorenih pozicija,

c) osjetljivost internih mjera IRRBB na kljuéne ili nesavr$ene pretpostavke modeliranja,

d) utjecaj Sokova i stresnih scenarija na pozicije koje se zasnivaju na razli¢itim referentnim
kamatnim stopama (rizik osnove),

e) utjecaj neuskladenih pozicija u razli¢itim valutama na mjeru ekonomske vrijednosti i
mjeru neto kamatnog prihoda nakon promjene trzi$ne vrijednosti instrumenata,

f) raspodjelu kapitala u odnosu na rizike po svim ¢lanicama bankarske grupe uklju¢enima
u bonitetnu konsolidaciju, uz adekvatnost ukupnog internog kapitalnog zahtjeva na
konsolidovanoj osnovi,

g) izvore IRRBB,

h) okolnosti u kojima se rizik moze ostvariti.

Banka je duzna pri odredivanju iznosa internog kapitalnog zahtjeva koji treba drzati za

IRRBB upotrebljavati sisteme mjerenja i niz razli¢itih Sokova i scenarija kamatnih stopa

koji su prilagodeni rizicnom profilu banke kako bi se kvantifikovao potencijalni raspon

efekata IRRBB u nepovoljnim uslovima.

KVALITET PODATAKA | INTERNE KONTROLE
Clan 18.
Informacioni sistem za IRRBB i kvalitet podataka

(1) Banka je duzna osigurati da informacioni sistem i aplikacije koje sluze za podrsku

upravljanja IRRBB pruZaju pravovremene i taéne podatke koje banka upotrebljava za:

a) provodenje, obradu i evidentiranje poslovnih dogadaja,

b) utvrdivanje, mjerenje i agregiranje izlozenosti IRRBB,

€) izradu izvjeStaja o IRRBB.

(2) Sistem iz stava (1) ovog ¢lana treba omogucavati:

a) prikupljanje podataka o kamatnom riziku za sve izloZzenosti banke IRRBB, uklju¢ujuci
izlozenosti riziku odstupanja, osnove i opcije, kao i sistem mjerenja iz ¢lana 8. ove
odluke za utvrdivanje, mjerenje 1 agregiranje glavnih izvora izloZzenosti IRRBB,

b) potpuno i jasno evidentiranje svih transakcija, uzimajuci u obzir karakteristike IRRBB,

¢) dovoljnu fleksibilnost za uklju¢ivanje razumnog broja Sokova i stresnih scenarija, te
svih dodatnih scenarija koje banka koristi za interno upravljanje IRRBB,

d) mjerenje, procjenu i pracenje doprinosa pojedina¢nih transakcija ukupnoj izloZenosti
IRRBB,

e) izratun mjere ekonomske vrijednosti i mjere neto kamatnog prihoda nakon promjene
trziSne vrijednosti, kao i izraCun mjera na osnovu Sokova i stresnih scenarija kamatnih
stopa propisanih od strane Agencije,

f) ukljucivanje dodatnih ograni¢enja koje Agencija moze traziti za pretpostavke koristene
za izracun internih parametara rizika.

(3) Sistem iz stava (1) ovog €lana treba biti prilagoden sloZenosti i broju transakcija zbog kojih
nastaje IRRBB.

(4) Informacioni sistem treba omoguciti prikupljanje detaljnih informacija o datumu (ili
datumima) sljedece promjene kamatne stope odredene transakcije, vrsti kamatne stope i
referentnoj kamatnoj stopi, te bilo kakvim opcijama (ukljucujuéi prijevremenu otplatu ili
isplatu) i naknadama povezanim s izvrSavanjem tih opcija.

(5) Banka je duzna uspostaviti odgovarajuée organizacione kontrole informacionog sistema da
bi se sprijecio gubitak podataka kojima se koriste aplikacije za IRRBB, kao i kontrole
promjene kodova u tim aplikacijama, kako bi se posebno osiguralo sljedece:

a) pouzdanost ulaznih podataka i parametara, te vjerodostojnost sistema obrade podataka
za IRRBB modele,

b) smanjenje vjerovatnoce pojave gresaka u informacionom sistemu na najmanju moguéu
mjeru,

€) poduzimanje odgovarajuc¢ih mjera u slucaju poremecaja na trzistu.

(6) Banka je duzna provoditi odgovarajuée postupke kojima se osigurava ta¢nost podataka
unesenih u informacioni sistem, te uspostaviti odgovaraju¢e mehanizme za provjeru
tac¢nosti postupka agregiranja i pouzdanosti rezultata modela.

(7) Kako bi se smanjila mogucénost greske, unos ulaznih podataka treba Sto vise automatizovati,
a mapiranje podataka potrebno je povremeno provjeravati i ispitivati kako bi se osiguralo
da odgovaraju odobrenoj verziji modela.

(8) Banka je duzna utvrditi moguce razloge odstupanja i nepravilnosti koji se mogu pojaviti u
vrijeme obrade podataka, te uspostaviti postupke za rjeSavanje tih odstupanja i
nepravilnosti, ukljucujuci postupke za uzajamno uskladivanje pozicija da bi se odstupanja
I nepravilnosti mogle ukloniti.

(9) Nadredena banka u bankarskoj grupi duzna je osigurati da ulazni podaci modela kojima se
mjeri IRRBB u cijeloj grupi budu konzistentni s podacima koji se upotrebljavaju za
finansijsko planiranje.

Clan 19.
Interne kontrole
(1) Banka je duzna provoditi redovne provjere i ocjene svojih sistema internih kontrola i
postupaka upravljanja IRRBB kako bi osigurala pridrZzavanje utvrdenih politika i postupaka
u upravljanju rizicima.

VII.

(2) Provjere i ocjene iz stava (1) ovog ¢lana redovno vrse zaposleni ili organizacione jedinice
koje su nezavisne od funkcije koja se provjerava.

(3) Banka je duzna uspostaviti redovnu provjeru, a najmanje u okviru trogodisnjeg ciklusa,
postupaka utvrdivanja, mjerenja, pracenja i kontrole IRRBB od strane funkcije interne
revizije, pri ¢emu se za reviziju pojedinih podrucja za koja su neophodna specijalisticka
znanja funkcija interne revizije moze osloniti na treca lica.

Clan 20.
Interno izvjeStavanje

(1) Interni izvjestaji dostavljaju se nadzornom odboru i upravi banke najmanje kvartalno.

(2) Izvjestaji iz stava (1) ovog ¢lana trebaju sadrzavati informacije na relevantnim nivoima
agregiranja (prema nivou konsolidacije i valuti), te nivo informacija koji je prilagoden
pojedinom nivou upravljanja i specifi¢noj situaciji banke 1 okruzenja. Izvjestaji trebaju
sadrzavati najmanje sljedece:

a)

b)
c)

d)

f)

9)

h)

sazetke agregiranih izloZenosti IRRBB, ukljuc¢uju¢i informacije o izloZzenostima riziku
odstupanja, osnove i opcije. Izvjestaji trebaju sadrzavati objaSnjenja svih znacajnih
pozicija imovine, obaveza, nov¢anih tokova i strategija koje utje¢u na nivo i smjer
IRRBB,

uskladenost s politikama i limitima,

klju¢ne pretpostavke modela, kao Sto su obiljezja depozita bez ugovorenog roka
dospijeca, prijevremene otplate kredita s fiksnom kamatnom stopom, prijevremene
isplate oroCenih depozita, povlaCenje obaveza, agregiranje valuta i tretman
komercijalnih marzi,

podatke o utjecaju klju¢nih pretpostavki modela na mjerenje IRRBB u pogledu mjere
ekonomske vrijednosti i mjere neto kamatnog prihoda, ukljuéuju¢i promjene
pretpostavki u razli¢itim kamatnim scenarijima,

podatke o utjecaju finansijskih derivata povezanih sa kamatnom stopom iz Priloga Il
Odluke o izraCunavanju kapitala banke na mjerenje IRRBB,

podatke o utjecaju instrumenata koji se mjere po fer vrijednosti na mjerenje IRRBB,
ukljucujuéi imovinu i obaveze treceg nivoa hijerarhije fer vrijednosti, kako je definirano
Medunarodnim standardom finansijskog izvjeStavanja 13 Mjerenje fer vrijednosti,
rezultate testiranja otpornosti na stres iz ¢lana 15. ove odluke, scenarije Sokova
kamatnih stopa iz ¢lana 14. ove odluke, supervizorskog testa netipi¢nih vrijednosti iz
¢lana 16. ove odluke i procjene osjetljivosti na kljucne pretpostavke i parametre,
sazetke provjere politika IRRBB, procedura, postupaka i primjerenosti sistema
mjerenja, ukljucujuéi zakljucke internih i eksternih revizora ili konsultanata.

(3) Izvjestaji iz stava (1) ovog €lana trebaju ukljucivati rezultate provjera i revizija pouzdanosti
modela, te uporedbe prethodnih prognoza ili procjena rizika sa stvarnim rezultatima radi
informisanja o mogu¢im nedostacima modeliranja, kao $to su:

a)
b)

procjena modeliranih gubitaka prijevremene otplate u odnosu na historijski ostvarene
gubitke i
utvrdivanje portfolija koji su izloZeni znatnim promjenama trziSne vrijednosti.

PRIJELAZNE I ZAVRSNE ODREDBE

Clan 21.
Prijelazne i zavrSne odredbe

(1) Danom pocetka primjene ove Odluke prestaje da vazi Odluka o upravljanju kamatnim
rizikom u bankarskoj knjizi (,,Sluzbene novine Federacije BiH*, broj 41/20).
(2) Banke su duzne uskladiti se sa zahtjevima iz ove odluke do 30.06.2025. godine.

(3) Direktor Agencije ¢e u roku od 60 (Sezdeset) dana od dana stupanja na snagu ove odluke
donijeti Uputstvo.

Clan 22.
Ova odluka stupa na snagu osmog dana od dana objave u ,,Sluzbenim novinama Federacije
BiH*, a primjenjuje se od 30.06.2025. godine.

Broj: U.0.-17-05/23 PREDSJEDNICA
Datum: 15.12.2023. godine UPRAVNOG ODBORA

Ivanka Gali¢, dipl.ecc., S.r.

